
ВОВЕД

1. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

 Со Предлог  Законот  за користење и располагање со стварите на државните органи се врши подобрување на постапката за електронско јавно наддавање и нејзино прилагодување на холандскиот модел на аукции (Duch auction), начинот на пријавување на понудувачите и потребните документи за поднесување на пријави за учество.


Имено, со оваа измена се менува начинот на продажба и давање под закуп на недвижни ствари, односно наместо досегашниот модел за одредување на цената по метар квадратен  ќе се користи вкупната цена на недвижната ствар која е предмет на продажба или давње под закуп. Наместо досегашнат обврска понудувачите да достават депозит во висина од 2 до 5 % од почетната вредност на јавното наддавање, се воведува обврската за доставување на банкарска гаранција за сериозност на понудата во висина од 2 % од почетната вредност на јавното наддавање. Притоа со измените се предвидува и изрекување на забрана за учество во постапките за јавно наддавање за продажба или давање под закуп на деловни простории на понудувачот кој во рок од 15 дена нема да ги уплати средствата за недвижната ствар. Со оваа измена законот се предвидува поднесувањето на пријавите да се врши исклучиво по електронски пат.


 Исто така, со измената на Законот за  користење и располагање со стварите на државните органи се допрецизираат и се дополнуваат одредбите кои се однесуваат на  постапката за набавка и продажба на недвижни ствари,во случаите кога се предвидуваат посебни услови за стварта што се набавува, односно услови што треба да ги исполнува идниот купувач на стварта. При постоење на овие посебни услови, во текот на постапка за набавка или продажба, задолжително ќе се прибавува мислење од Советот  за јавни набавки доколку пет или помалку од пет домашни или странски субјекти можат да ги исполнат условите од огласот.   
II.  ЦЕЛИ, НАЧЕЛА И ОСНОВНИ РЕШЕНИЈА
Со предложеното законско решение ќе се  подобри и ќе се овозможи  поголема транспарентност на постапката за набавка и продажба на стварите на државните органи.


Предлогот на Закон за дополнување на Законот за користење и располагање со стварите на државните органи се заснова на истите начела врз кои се заснова и постојниот закон. 


Основно решение  што се предлага со законот е да се доуреди начинот и постапката  за набавка на недвижни ствари за потребите на државните органи како  и  да се подобри постапката за продажба со електронско јавно наддавање.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА

ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
За спроведување на законот што се предлага, не се потребни финансиски средства од Буџетот на Република Македонија. 

       IV.  ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА 

СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ,            ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА

МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Предлогот на Закон за изменување и дополнување на Законот за користење и располагање со стварите на државните органи, нема да предизвика финансиски импликации врз Буџетот на Република Македонија. 

